
ditorjal

ta’ P. Twanny Chircop ofm

STAT

GHALL-

PALESTINJANI?

Fit-23 ta’ Settembru li ghadda 1-President
tal- Awtorita Palestinjana, Mahmoud Abbas,
ipprezenta quddiem il-Kunsill Generali
tal-Gnus Maghquda t-talba formali biex
1-Awtorita Palestinjana tigi milqugha bhala
membru bi dritt fl-Organizzazzjoni tal-
Gnus Maghquda. Dan ifisser li l-komunita
internazzjonali tirrikonoxxi 'l Palestina
bhala Stat sovran, bi fruntieri stabbiliti fuq
il-linja immarkata wara I-konflitt tal-1967
meta Israel okkupa x-Xatt tal-Punent u
l-Istrixxa ta’ Gaza. Ifisser, fuq kollox, li tigi
rrikonoxxuta bhala belt kapitali tal-Istat
Palestinjan Gerusalemm tal-Lvant.

It-talba formali ta’ Abbas issa tressqet
quddiem il-Kunsill tas-Sigurta tal-Gnus
Maghquda. Il-possibilita li tigi approvata

hi remota hafna, ghax irid jghaddi hafna
zmien u diskussjonijiet, u hemm intopp kbir
li jrid jintrebah. L-Istati Uniti tal-Amerika,
ghalkemm spiss jitkellmu mid-dritt tal-
Palestinjani li jkollhom Stat indipendenti

bi fruntieri zguri, issa qed jghidu li huma
jistghu jixhtu l-veto taghhom ghal din
il-proposta, billi din hi mossa unilaterali,

li titraskura r-rieda tal-Istat ta’ Israel u li
l-indipendenza Palestinjana ghanda tinkiseb
permezz ta’ negozjati diretti bejn iz-zewg
partijiet u mhux permezz ta’ dikjarazzjonijiet
fil-Gnus Maghquda.

II-Prim Ministru Israeljan Benyamin
Netanjahu tkellem dwar din il-proposta.
Hu wera bmod qawwi li Israel qatt ma jista’
jilqaghha, ghax ma tihux in kunsiderazzjoni



...editorjal

Stat Ghall-
Palestinjani?

1-bzonn li Israel ikollu
assikurazzjoni ta’ ftehim

ta’ paci mal-Palestinjani
qabel ma dawn jiddikjaraw
Stat indipendenti.
Netanjahu wera kif Israel
hu pajjiz hekk zghir li

jkun impossibbli li jhares
is-sigurta tieghu jekk
il-Palestinjani jiehdu
f’idejhom 1-gholjiet tal-
Lhudija u tas-Samarija (ix-
Xatt tal-Punent), li Israel
okkupa fI-1967, ghax minn

fughom jistghu jimmiraw
armi fuq it-territorju
Israeljan fil-pjanura, fejn
hemm bliet importanti
bhal Tel Aviv u wkoll
l-ajruport internazzjonali
ta’ Ben Gurion. Israel

irid ukoll Ii I-Wied tax-
Xmara Gordan, li suppost
jimmarka l-fruntiera
naturali bejn I-Istat
Palestinjan u I-Gordanja,
jibga’ Zona militari taht
il-harsien tal-Israeli Defence

Forces. Fuq kollox Israel
qatt ma jilqa’ t-talba li
Gerusalemm tinqasam
mill-gdid f’parti Israeljana
u parti Palestinjana.
L-insedjamenti
(settlements) kbar li

Israel bena madwar
Gerusalemm (Ma’aleh
Adummim, Gilo, Gush
Etzyon, Efrata) fihom eluf
ta’ abitanti, u Israel irid li
jibqghu parti mit-territorju
Israeljan. Netanjahu




sostna li I-problema mal-
Palestinjani mhijiex dik
tal-insedjamenti imma dik
ta’ paci dejjiema mibnija
fuq garanzija ta’ sigurta.
Dan kollu juri kemm
il-holma ta’ soluzzjoni
ghall-konflitt Israeljan-
Palestinjan ghadha’l
boghod. Il-komunita
internazzjonali sa issa
dejjem harget stqarrijiet
favur id-drittijiet taz-zewg
popli li jghixu magenb
xulxin fis-sigurta, imma
nafu li dan kien biss kliem
vojt li mghadu jikkonvinci
lil hadd. Harsa lejn il-
geografija ta’ Israel u
t-Territorji Palestinjani
turi kemm issa se ssir
haga kwazi impossibbli li
1-Palestinjani jinghataw
Stat li verament jista’
jissejjah indipendenti. Kif
jista’ jkun indipendenti u
sovran Stat li mghandux
kontinwita geografika
imma maqsum fi tliet
sezzjonijiet distinti (Gaza,
Xatt tal-Punent fuq it-
tramuntana ta’ Ramallah,
Xatt tal-Punent fuq in-
nofsinhar ta’ Betlehem), li
mghandux fruntiera ma’
hadd hlief ma’ Israel li
jdawwru minn kullimkien
b’hajt tal-konkrit u “barbed
wire” li Israel isejjahlu
security fence, li jrid ikun
Stat demilitarizzat f'nofs
pajjiz li kulhadd jafli hu
qawwa nukleari fid-dinja,
li jkun Stat bla ajruport, bla
port, bla ibhra territorjali,
bla spazju tal-ajru, li

jrid jiddependi minn
Israel ghad-dawl, ilma u
telefon, li hu nieqes mill-
infrastruttura u torogq,

li fih kull kummer¢ irid
jghaddi mic-checkpoints
Israeljani, li l-abitanti
tieghu ma ghandhomx
liberta ta’ moviment
lanqas fl-istess konfini tat-
territorju taghhom stess, li
ma jithalliex ikollu bhala
belt kapitali tieghu I-parti
ta’ Gerusalemm li minn
dejjem kienet abitata mill-
Palestinjani, u li fih mhux
se jithallew jidhlu dawk li
spiccaw refugjati fil-gwerer
tal-1948 u1-1967¢

Il-gvern Israeljan irid
bil-qawwa li I-komunita
internazzjonali tirrikonoxxi
Israel bhala Stat Lhudi.
Imma xi jfisser dan, meta
f’Israel jghixu almenu
miljun u nofs Gharbi li
huma cittadini ta’ Israel,
imma li qatt ma jistghu
jhossuhom Lhud? Liema
pajjiz fid-dinja jippretendi
li 1-abitanti tieghu
jirrikonoxxu l-identita
tieghu bmod eskluziv hekk
li jispiccaw ihossuhom
barranin f'darhom stess
ghax mhumiex tal-etnija,
jew lingwa, jew religjon
tal-maggoranza? Wiehed
jiehu l-impressjoni li Israel
qieghed jaghmel l-affarijiet
impossibbli ghall-
Palestinjani li xi darba
jiehdu indipendenza u Stat
ghalihom.

Irridu nammettu li
1-Palestinjani ghamlu zbalji

kbar fl-istorja taghhom.
Nafu bil-firda li hemm
bejn iz-zewg partiti ta
Fatah u Hamas, u bl-
intransigenza ta’ Hamas

li ma jridux jirrikonoxxu
1-Istat ta’ Israel fuq
il-fruntieri li nghata
f1-1948. Dawn huma
pozizzjonijiet estremi li
jfixklu t-trattattivi tal-paci.
Imma I-istess huma estremi
l-pozizzjonijiet tal-gvern
ta’ Netanjahu li jkompli
jinsisti li jrid ikabbar
l-insedjamenti madwar
Gerusalemm u li jrid il-
Palestinjani fuq il-mejda
tat-trattattivi bidejhom
vojta biex jaghtihom karita
flok dak li hu taghhom bi
dritt.

Hu importanti li wiehed
ikun konxju minn din is-
sitwazzjoni biex jithem li
soluzzjoni ghall-problema
tal-Lvant Nofsani hi difficli
ghax tonqos ir-rieda tajba.
II-prezenza Kristjana fl-
Art Imqaddsa, li adattat
ruhha ghal tant tibdil
matul sekli twal l-aktar
bix-xhieda tal-Patrijiet
Frangiskani, hi sinjal

ta’ tama li I-konvivenza
bejn il-popli hi possibbli
jekk hemm rieda tajba.
Forsi s-soluzzjoni ghall-
problema mbhijiex politika
imma umana. U fejn
tidhol l-umanita tidhol it-
tolleranza li 1-Kristjanezmu
hu garanzija taghha.

